
1. INTRODUCIÓN 

Neste documento realízase un análise sobre o grao de satisfacción do título para o curso 2021-22 e a súa 
evolución para o período 2017 – 2022, tendo en conta os datos que o sistema de información da 
Universidade de Vigo, a través do PORTAL DE TRANSPARENCIA (dentro do seu apartado “A Universidade 
en cifras”) facilita para cada titulación e para os diversos apartados ou ítems a valorar, como son: 

- Índice de participación 
- Grao de satisfacción xeral 
- Organización e desenvolvemento  
- Información e transparencia 
- SGC 
- Recursos humanos 
- Recursos materiais e servizos 
- Resultados de aprendizaxe 

Cabe destacar que no curso 2017-18 estes parámetros ou ítems de avaliación cambiaron respecto a os 
parámetros avaliables doutros anos, o que non nos permitirá, nalgúns casos, facer un  análise comparativo 
histórico de avaliación do grao de satisfacción con outros cursos anteriores. Tamén é preciso puntualizar 
que na Universidade de Vigo o  análise de satisfacción  do profesorado e do PAS realízase con 
periodicidade bianual. 

Doutra banda, o máster Universitario en “Ciencia e Tecnoloxía de Conservación de Produtos da Pesca” é 
un título que se imparte durante dous cursos académicos (60  ECTS repartidos en 31 e 29 ECTS /curso). 
No ano académico 2021-22 impartiuse o segundo curso da sexta edición do máster. A Universidade de 
Vigo actualmente só realiza  análise de satisfacción ao alumnado de máster de primeira matrícula, polo 
que os datos presentados neste informe corresponden ás enquisas realizadas tras o primeiro curso  do 
máster. No informe mostraranse algúns datos comparativos con outros cursos anteriores  do Máster e 
con outras titulacións afíns. 

 

2. DATOS GRÁFICOS: ANÁLISE DAS ENQUISAS DO ALUMNADO. 

 

2.1. ANÁLISE DO GRAO DE SATISFACCIÓN DO ALUMNADO 

O Gráfico 1 mostra os resultados no grao de satisfacción do alumnado no curso 2020 – 2021,  primeiro 
curso da 6ª edición  do máster. Como se indicou na introdución, a Universidade de Vigo realiza o análise 
de satisfacción dos títulos de máster no primeiro curso de matrícula; polo tanto, non se recollen datos de 
satisfacción do segundo curso do título, que correspondeu ao curso 2021-22. Todos os indicadores de  
análise  do grao de satisfacción mostran valores por encima de 4,5 puntos (sobre un máximo de 5 puntos), 
exceptuando o apartado de Sistema de Garantía de Calidade, valorado tamén moi favorablemente con 4 
puntos. Destacan no curso os ítems “Recursos humanos”, “Organización e desenvolvemento” con valores 
de 5 e 4,64 puntos respectivamente. Cabe mencionar que a valoración xeral do título foi a mais alta de 
todos os títulos da Universidade de Vigo no curso 2020-21. 

O Gráfico 2 mostra os resultados no grao de satisfacción dos alumnos no curso 2018 – 2019,  primeiro 
curso da 5ª edición  do máster e  do curso 2020 – 2021, primeiro curso da 6ª edición  do máster. Destaca 
unha notable mellora en todos os apartados avaliados na 6ª edición do máster, con incrementos de máis 
dun punto nalgúns ítems. 

Gráfico 1. Resultados das enquisas de satisfacción realizadas ao alumnado do máster para os 6 parámetros 
enquisados no curso 2020-21, primeiro curso da 6ª edición do máster (a Universidade de Vigo so realiza análise 
de satisfacción dos títulos de máster o primeiro curso de matrícula do alumnado). Resultados en base a 5 puntos. 

 

 

Gráfico 2. Gráfica comparativa das enquisas de satisfacción realizadas ao alumnado do máster para os 6 
parámetros enquisados nos cursos (2018 – 2019) e (2020 – 2021), primeiros cursos da 5ª e 6ª edición do máster, 
respectivamente.  Resultados en base a 5 puntos. 

A evolución histórica do grao de satisfacción do alumnado nos últimos anos mostra unha progresiva lixeira 
diminución dos valores obtidos desde o curso 2014-15 ata o 2018-19, con algún ascenso ocasional. No 
curso 2020-21 apréciase un considerable ascenso na valoración do alumnado, recuperando e mesmo 
superando a puntuación obtida no curso 2013-14. Estes resultados son alentadores, aínda que será 
necesario valorar a evolución futura e ver se se manteñen nos mesmos niveis. 

No Gráfico 3 represéntase o grao de satisfacción xeral dos alumnos do máster en Ciencia e Tecnoloxía de 
Conservación de Produtos da Pesca no período 2013 – 2021. En xeral obsérvase un grao de satisfacción 
medio, nos últimos anos, de 3,70 excluíndo o grao de satisfacción dos cursos 2013-14 e 2020-21, con 
valores próximos ou superiores ao 4,5.  

 

Gráfico 3. Evolución do grao de satisfacción xeral do alumnado (valores promedio dos diversos apartados 
enquisados) para o máster no período 2013 – 2021. Resultados en base a 5 puntos. 

 

Este feito tamén queda reflectido nos Gráficos 4 e 5, nos que se compara o grao de satisfacción xeral  o 
alumnado con diversos referentes da Universidade de Vigo, para o curso 2020-2021. 

 

 

Gráfico 4. Comparación do grao de satisfacción xeral do alumnado do máster, e o conxunto da Facultade de 
Química, ámbito científico, títulos de máster e Universidade de Vigo, no curso 2020-21. Resultados en base a 5 
puntos. 

Gráfico 5. Comparación do grao de satisfacción xeral do alumnado do máster, os diversos títulos 
da Facultade de Química, e o conxunto da Facultade de Química, ámbito científico, e Universidade 
de Vigo, no curso 2020-21. Resultados en base a 5 puntos. 

O valor medio do grao de satisfacción do máster para o curso 2020-2021 é superior aos valores obtidos 
no resto de títulos impartidos na Facultade de Química, no conxunto dos títulos do ámbito científico e no 
conxunto da Universidade de Vigo. 

O Gráfico 6 mostra a comparación do grao de satisfacción do alumnado do máster con respecto a outros 
títulos ou ámbitos da Universidade de Vigo para o curso 2020-2021, considerando as diversos apartados 
contemplados nas enquisas. Pódese observar que, á vista dos resultados, as valoracións emitidas polo 
alumnado do máster en “Ciencia e tecnoloxía de conservación de produtos da pesca” son, en xeral, 
superiores ao resto de colectivos da universidade. 

 

 

Gráfico 6. Resultados das enquisas de satisfacción para o alumnado do máster no curso 2020-2021, e comparación con 
outros ámbitos da Universidade de Vigo. Resultados en base a 5 puntos. 

2.2 GRAO DE PARTICIPACIÓN DO ALUMNADO NAS ENQUISAS  

No que respecta ao grao de participación do alumnado do máster nas enquisas de satisfacción, 
os datos poden verse no Gráfico 7. O porcentaxe de participación do alumnado foi aumentando 
progresivamente desde o curso 2010-2011, ata situarse por encima do 78% no curso 2018-2019. 
Non obstante, detéctase un descenso moi significativo da participación do alumnado no curso 
2020-2021, o que se pode atribuír, ao menos parcialmente, á particular situación social e 
sanitario vivida no país nos anos 2020 e 2021, derivada da pandemia do COVID 2019, que 
podería ter ido no detrimento da implicación do alumnado en cuestións administrativas e de 
participación. Compre, en todo xeito, iniciar accións para concienciar e animar ao alumnado na 
participación das enquisas de satisfacción, cara a cursos futuros. 

 

Gráfico 7. Resultados do grao de participación do alumnado do máster nas enquisas de satisfacción e 
evolución no período 2010 – 2021. 

O Gráfico 8 mostra o grao de participación do alumnado do máster nas enquisas de satisfacción e o  
análise comparativo con outros colectivos de alumnos da Universidade de Vigo, para o curso 2020 – 2021. 
En todos os casos se detectou un considerable descenso nos porcentaxes de participación do alumnado, 
en comparación con cursos anteriores. Neste contexto, o grao de participación do alumnado do Máster 
en Ciencia e Tecnoloxía de Conservación de Produtos da Pesca encóntranse por debaixo dos outros títulos 
da Facultade de Química e da media do ámbito científico. Por tanto, entendemos que é un parámetro que 
se debe mellorar e por este motivo seguirá sendo unha proposta de mellora para seguintes cursos. 

 

Gráfico 8. Resultados do grao de participación do alumnado do máster nas enquisas de satisfacción e 
comparación cos datos das outras titulacións da Facultade de Química e a media dos títulos de máster da 
Universidade. Curso 2020-2021. 

3. DATOS GRÁFICOS: ANÁLISE DAS ENQUISAS DO PDI 

3.1. ANÁLISE DO GRAO DE SATISFACCIÓN DO PROFESORADO 

A Universidade de Vigo realiza o análise de satisfacción do profesorado e do persoal de administración e 
servizos cada dous cursos. Respecto ao profesorado deste máster, o Gráfico 9 mostra os resultados do 
grao de satisfacción do PDI para o curso 2020-2021, xa que non hai datos para o curso 2021-22. Estes 
datos  mostran uns bos resultados, ao obter en todos os ítems enquisados valores superiores a 4,0. 
Destaca o apartado de resultados de aprendizaxe, con una valoración de 4,49. 

Non se pode realizar unha comparación cos resultados obtidos en cursos anteriores, porque mudouse 
recentemente o formato de enquisas, e os ítems avaliados non eran os mesmos. Non obstante, compre 
indicar que o promedio das valoracións emitidas polo profesorado do máster en 2020-21 foi de 4,33, 
lixeiramente superior ao promedio do curso 2018-19 (último dispoñible), que foi de 4,26. Pódese 
considerar, en definitiva, que se mantén o bo grao de satisfacción promedio. 

 

 
Gráfico 9. Resultados das enquisas de satisfacción do PDI para os 6 parámetros enquisados no curso 2020-2021. 
Resultados en base a 5 puntos. 

3.2 GRAO DE PARTICIPACIÓN DO PDI NAS ENQUISAS 

Os Gráficos 10 e 11 mostran o porcentaxe de participación do profesorado do máster nas enquisas de 
avaliación da satisfacción, en primeiros lugar facendo un análise da evolución histórica e en segundo lugar 
comparando o nivel de participación do profesorado do máster co de outros títulos impartidos na 
Facultade de Química y co conxunto das titulacións do ámbito científico. 

O nivel de participación do profesorado do máster foi mellorando cos cursos nos últimos anos, en no curso 
2020-21 obsérvase un porcentaxe de participación similar ao calculado nos dos últimos cursos 
enquisados.  
A comparación co resto de titulacións da Facultade de Química indica que o grao de participación do 
profesorado do Máster en Ciencia e Tecnoloxía de Conservación de Produtos da Pesca mantense no nivel 
superior de porcentaxe, e tamén por encima da media de participación das titulacións do ámbito científico 
da Universidade de Vigo. 

 

 
Gráfico 10. Evolución do grao de participación do PDI do máster nas enquisas de avaliación da satisfacción 
durante o período 2010-2021. 

 

 
Gráfico 11. Comparación do grao de participación do PDI do máster nas enquisas, con respecto a 
outros títulos impartidos na Facultade de Química e ao conxunto de titulacións do ámbito 
científico da Universidade. Curso 2020-2021. 

4.- DATOS GRÁFICOS: ANÁLISE DAS ENQUISAS DAS PERSOAS TITULADAS. 

4.1. ANÁLISE DO GRAO DE SATISFACCIÓN DAS PERSONAS TITULADAS 

No Gráfico 12 móstrase o grao de satisfacción das persoas egresadas avaliado no curso 2020-2021 (a 
Universidade non fixo enquisas aos egresados do título no curso 2021-22, xa que se emprega a mesma 
periodicidade que para os estudantes). En xeral os resultados están entre aproximadamente 3 e 4, 
destacando a puntuación mais baixa no apartado de Organización e desenvolvemento, e a mais alta no 
de Sistema de Garantía da Calidade. 

No Gráfico 13 obsérvase que, en xeral, os valores correspondentes ao grao de satisfacción das persoas 
egresadas do máster en Ciencia e Tecnoloxía de Conservación de Produtos da Pesca están cerca do 
promedio da Facultade de Química, aínda que tenden a encontrarse por debaixo destes. É recomendable 
monitorizar a evolución futura destes valores, para valorar se é necesario propoñer algunha acción de 
mellora. 

 

Gráfico 12. Resultados do grao de satisfacción das persoas tituladas do máster. Curso 2020-2021. 

 

 

Gráfico 13. Resultados do grao de satisfacción das persoas tituladas por titulacións e ámbitos da 
Universidade de Vigo. Curso 2020-2021. 

5. DATOS GRÁFICOS: GRAO DE SATISFACCIÓN DO PAS 

O PAS da Universidade de Vigo está distribuído en unidades asignadas aos centros, para a 
tramitación dos asuntos relativos aos títulos de grao ou de máster. Polo tanto, os resultados da 
avaliación do grao de satisfacción do PAS non están desglosados para cada titulación. No Gráfico 
14 móstranse os datos de satisfacción do PAS da Facultade de Química obtidos no curso 2020-
2021, para os 6 ítems enquisados, e comparando o PAS asignado ás titulacións de grao e de 
máster. A Universidade de Vigo realiza o análise de satisfacción do PAS cada dous cursos, e o 
curso 2020-21 é o último analizado. 

En todos os casos, o nivel de satisfacción do PAS é alto, por encima de 4 puntos sobre 5. O 
porcentaxe de participación, por el contrario, foi moi baixo, do 7% para o PAS asignado aos 
títulos de grao, e do 6% para o asignado aos títulos de máster.  

 

 

Gráfico 14. Datos indicativos do grao de satisfacción do PAS da Facultade de Química por titulacións de 
Grao e Máster. Curso 2020-2021. 

6. OBXECTIVOS DE CALIDADE 

 

Panel 
indicadores 

SGIC 
Grao satisfacción Obxectivo 

calidade 2016 – 17 2017 – 18 2018 – 
19 

2020 -
21 

I02-MC Alumnado ≥ 3,3 3,59 3,72 3,40 4,58 

I03-MC Profesorado ≥ 3,5 4,18 N.D. 3,88 4,33 

I04-MC Persoas tituladas  4,4 N.D. 3,73 3,25 

I05-MC PAS  N.D. N.D. 4,10  4,44 

I06-MC Empregadores  
4,1 

UVigo 
N.D. N.D. N.D. 

I05-DO 

Coa organización 
e 
desenvolvemento 

Alumnado 

≥ 3,3 3,67 3,64 3,41 4,64 

I06-DO 

Coa organización 
e 
desenvolvemento 

Profesorado 

≥ 3,7 4,15 N.D. 4,21 4,31 

I07-DO 

Coa organización 
e 
desenvolvemento 

Persoas tituladas 

 4,42 N.D. 3,44 2,86 

* N.D.= Non dispoñible 

Nota aclaratoria: 

Os últimos datos de satisfacción de alumnado e persoas tituladas son os do curso 2020-
21, porque a Universidade só realiza as enquisas a estes colectivos no curso de ingreso 
de novo alumnado. O máster é bianual, e o curso 2021-22 corresponde ao segundo 
curso, polo que non se fixeron enquisas. 

A Universidade realiza o análise de satisfacción do profesorado e do PAS cada dous 
cursos, e o último dispoñible e o 2020-21. 

7. ANEXO (ENQUISAS) 

 

Formulario da enquisa do grao de satisfacción do alumnado 

Formulario da enquisa do grao de satisfacción do profesorado 

Formulario da enquisa do grao de satisfacción das persoas tituladas 

Formulario da enquisa do grao de satisfacción do PAS 

 

 

 


